
MENSAHE NG UNANG PANGULUHAN

Ni Pangulong
Russell M. Nelson

Habang Tayo ay

Sama-samang Sumusulong

Tala ng Editor: Si Pangulong Russell M. Nelson, na na-set apart bilang ika-

17 Pangulo ng Ang Simbahan ni Jesucristo ng mga Banal sa mga Huling
Araw noong Enero 14, 2018, ay ibinahagi ang mensaheng ito noong Enero
16, 2018, sa isang live broadcast galing sa annex ng Salt Lake Temple. Hini-
ling niya na mailathala ang kanyang mensahe sa isyu na ito.

ahal kong mga kapatid, ako ay mapagpakumba-
Mbang humaharap sa inyo sa umagang ito. Apat

na araw na ang nakalipas, inihatid natin sa kan-
yang huling hantungan ang isang dakilang tao, isang
propeta ng Diyos—si Pangulong Thomas S. Monson.
Walang salita ang makapaglalarawan sa kahalagahan
at kadakilaan ng kanyang buhay. Lagi kong aalalahanin
nang may pasasalamat ang aming pagkakaibigan dahil sa
lahat ng itinuro niya sa akin. Ngayon kinakailangan nating
humarap sa hinaharap nang may lubos na pananampala-
taya sa ating Panginoong Jesucristo, na Siyang May-ari ng
Simbahang ito.

Dalawang araw na ang nakalipas, lahat ng buhay na
mga Apostol ay nagsama-sama sa itaas na silid ng Salt Lake
Temple. Doon gumawa sila ng nagkakaisang pasiya, una,
upang muling buuin ang Unang Panguluhan at, pangalawa,
na ako ay magsilbi bilang Pangulo ng Simbahan. Kulang
ang mga salita upang ilarawan ang pakiramdam ko na ang
mga Kapatid ko—mga Kapatid na nagtataglay ng lahat
ng susi ng Priesthood na naipanumbalik sa pamamagitan
ni Joseph Smith sa dispensasyong ito—ay ipinatong ang
kanilang mga kamay sa aking ulo upang ordenan at i-set
apart ako bilang Pangulo ng Simbahan. Isa iyong sagrado
at nakakapagpakumbabang karanasan.

Matapos mangyari iyon, naging responsibilidad ko na
alamin kung sino ang inihanda ng Diyos na maging mga
tagapayo ko. Paano ako pipili ng dalawa lamang sa Labin-
dalawang Apostol, na ang bawat isa ay minamahal ko? Ako
ay lubos na nagpapasalamat sa Panginoon sa pagsagot Niya
sa mga panalangin ko. Ako’y lubos na nagpapasalamat na si
Pangulong Dallin Harris Oaks at Pangulong Henry Benion
Eyring ay pumayag na maglingkod na kasama ko bilang Una
at Pangalawang Tagapayo. Si Pangulong Dieter F. Uchtdorf
ay bumalik sa kanyang puwesto sa Korum ng Labindala-
wang Apostol. Nakatanggap na siya ng mahahalagang tung-
kulin na kung saan siya ay talagang naangkop.

Pinupuri ko siya at si Pangulong Eyring sa kanilang
mahusay na paglilingkod bilang mga tagapayo ni Pangulong
Monson. Sila ay tunay na may kakayahan, tapat, at inspirado.

Ang Buwanang Mensahe

ng Unang Panguluhan ay

Hindi na Ipagpapatuloy

Ang mensaheng ito ang huling Mensahe ng Unang
Panguluhan na ilalathala sa mga buwanang magasin.
Sa hinaharap, ng Unang Panguluhan ay magbabahagi
ng mahahalagang mensahe kung kinakailangan sa
pamamagitan ng ibang paraan gaya ng mga magasin
ng Simbahan at sa LDS.org.



LARAWAN NI PANGULONG NELSON NA NAGSASALITA SA SALT LAKE TABERNACLE SA

KAGANDAHANG-LOOB NG CHURCH HISTORY LIBRARY AND ARCHIVES

Ang bawat araw na paglilingkod ng isang
Apostol ay araw ng pagkatuto at paghahanda
para sa karagdagang mga responsibilidad sa

hinaharap.

Lubos kaming nagpapasalamat sa kani-
la. Ang bawat isa ay handang magsilbi
kung saan siya lubhang kinakailangan.
Bilang pangalawang senior na
Apostol, si Pangulong Oaks din ang
magiging Pangulo ng Korum ng
Labindalawang Apostol. Gayunman,
dahil sa pagtawag sa kanya sa Unang
Panguluhan, at ayon sa kaayusan
ng Simbahan, si Pangulong Russell
M. Ballard, na susunod na senior na
Apostol, ang magsisilbing Acting Pre-
sident ng Korum na iyon. Ang Unang
Panguluhan ay makikipagtulungan
sa Labindalawa upang mabatid ang
kagustuhan ng Panginoon at isulong
ang Kanyang sagradong gawain.

Kami ay nagpapasalamat sa mga
dalangin ninyo. Ibinigay ang mga
panalangin na ito para sa amin galing
sa iba’t ibang panig ng mundo. Kina-
bukasan kasunod ng pagpanaw ni
Pangulong Monson, isang apat na
taong gulang na batang lalaki na
nagngangalang Benson ang nagbaha-
gi ng gayong panalangin. Babanggit
ako ng sipi mula sa liham ng kanyang
ina na ipinadala sa aking asawang si
Wendy. Nagdasal si Benson, “Ama sa
Langit, salamat po dahil makikita na
muli Pangulong Thomas S. Monson
ang kanyang asawa. Salamat sa aming
bagong propeta. Tulungan po Ninyo
siya na maging matapang at huwag

matakot dahil bago siya. Tulungan
po Ninyo siya na maging malusog at
malakas. Tulungan po Ninyo siya na
magkaroon ng kapangyarihan dahil
may priesthood siya. At tulungan po
Ninyo kami na maging laging mabait.”
Nagpapasalamat ako sa Diyos para
sa mga batang tulad niya at para sa
mga magulang na seryoso sa kanilang
dedikasyon sa matwid at intensyonal
na pagiging magulang—sa bawat
magulang, guro, at miyembro na
nagdadala ng mabibigat na pasanin
ngunit handang-handa pa ring nagli-
lingkod. Sa madaling salita, sa bawat
isa sa inyo, ako ay mapagpakumba-
bang nagpapasalamat.

Manatili sa landas ng tipan. Ang inyong pangako na sundin
ang Tagapagligtas sa pamamagitan ng pakikipagtipan sa
Kanya at pagsunod sa mga tipang iyon ang magbubukas ng
pinto sa bawat espirituwal na mga pagpapala at pribilehiyo na
makukuha.

Ang Panginoon ang Namumuno

Habang tayo ay sama-samang sumusulong, inaanya-
yahan ko kayong isipin ang tungkol sa kagila-gilalas na
paraan ng pamamahala ng Panginoon sa Kanyang Simba-
han. Sa pagpanaw ng isang Pangulo ng Simbahan, walang
anumang hiwaga sa susunod na tinawag na maglingkod
sa tungkuling iyon. Walang eleksiyon, walang pangangam-
panya, kundi tahimik na patnubay lamang ng isang banal
na plano ng paghalili, na itinakda mismo ng Panginoon.

Ang bawat araw na paglilingkod ng isang Apostol ay
araw ng pagkatuto at paghahanda para sa karagdagang
mga responsibilidad sa hinaharap. Tumatagal ng ilang
dekada ang paglilingkod ng isang Apostol bago siya lumi-
pat mula sa upuan ng junior na Apostol papunta sa upuan
ng senior na Apostol. Sa panahong iyon, nakakakuha siya
ng pangunahing karanasan sa bawat gawain ng Simbahan.
Nakikilala rin niya ang mga tao sa mundo, kabilang ang

kanilang mga kasaysayan, kultura, at wika sapagkat ang
kanyang mga gawain ay paulit-ulit na nagdadala sa kanya
sa iba’t ibang panig ng mundo. Ang proseso ng paghalili sa
pamunuan ng Simbahan ay kakaiba. Wala akong alam na
katulad nito. Hindi na ito dapat nakagugulat sa atin, sapag-
kat ito ang Simbahan ng Panginoon. Ang Kanyang gawain
ay hindi alinsunod sa pamamaraan ng tao.

Ako ay naglingkod sa Korum ng Labindalawang Apostol
sa ilalim ng pamumuno ng limang dating Pangulo ng Sim-
bahan. Nakita ko ang bawat Pangulo na nakatanggap ng
paghahayag at tumugon sa paghahayag na iyon. Ang Diyos
ay nagturo at nagbigay ng inspirasyon at patuloy na mag-
tuturo at magbibigay inspirasyon sa Kanyang mga propeta.
Ang Panginoon ang namumuno. Kaming mga inorden na
sumaksi sa Kanyang banal na pangalan sa buong mundo
ay patuloy na hahangarin na malaman ang Kanyang kaloo-
ban at sundin ito.



LARAWAN NG BABAE SA HARAP NG JORDAN RIVER UTAH TEMPLE, LARAWAN NG BAGONG

KASAL SA HARAP NG NEWPORT BEACH CALIFORNIA TEMPLE

Manatili sa Tamang Landas

Ngayon, sa bawat miyembro ng Simbahan sinasabi ko,
manatili sa landas ng tipan. Ang inyong pangako na sundin
ang Tagapagligtas sa pamamagitan ng pakikipagtipan sa
Kanya at pagsunod sa mga tipan na iyon ang magbubukas
ng pinto para sa bawat espirituwal na mga pagpapala at
pribilehiyo para sa kalalakihan, kababaihan, at mga bata
saanman.

Bilang bagong Panguluhan, nais namin na mag-umpisa
na ang katapusan ang nasa isip. Sa dahilang dito, kami ay
nagsasalita sa inyo ngayon mula sa isang templo. Ang kata-
pusan kung saan ang bawat isa sa atin ay pilit na pinagsi-
sikapang mapagkalooban ng kapangyarihan sa bahay ng
Panginoon, mabuklod bilang mga pamilya, tapat sa mga
tipang ginawa sa templo upang maging karapat-dapat sa
pinakadakilang kaloob ng Diyos—ang buhay na walang-
hanggan. Ang mga ordenansa ng templo at mga tipang

ginawa ninyo ang susi sa pagpapalakas ng iyong buhay,
pagsasama ninyong mag-asawa at pamilya, at ng kakaya-
han ninyong labanan ang mga pagsalakay ng kaaway. Ang
inyong pagsamba sa templo at paglilingkod doon para sa
inyong mga ninuno ay pagpapalain kayo ng karagdagan na
personal na paghahayag at kapayapaan at patitibayin ang
inyong pangako na manatili sa landas ng tipan.

Ngayon, kung umalis kayo sa landas, inaanyayahan
ko kayong lahat ng may buong pag-asa sa aking puso
na bumalik kayong muli. Anumang problema, anumang
hamon ang inyong hinaharap, may lugar para sa inyo dito,
sa Simbahan ng Panginoon. Kayo at ang mga henerasyong
hindi pa isinisilang ay mapagpapala ng inyong mga kilos
ngayon na bumalik sa landas ng tipan. Mahal ng ating
Ama sa Langit ang Kanyang mga anak, at nais Niya na ang
bawat isa sa atin ay muling makabalik sa Kanya. Ito ang
isang malaking layunin ng Ang Simbahan ni Jesucristo
ng mga Banal sa mga Huling Araw—na matulungan ang
bawat isa sa atin na makabalik sa Kanya.

Ipinaaabot ko ang aking lubos na pagmamahal para sa
inyo—pagmamahal na lumago sa paglipas ng mga dekada
ng pakikipagkita sa inyo, pagsamba na kasama kayo, at
paglilingkod sa inyo. Ang aming banal na mandato o utos
ay ang pumunta sa bawat bansa, angkan, wika, at bayan,
upang tumulong na ihanda ang mundo para sa Tkalawang
Pagparito ng Panginoon. Ito ay gagawin namin nang may
pananampalataya sa Panginoong Jesucristo, nalalaman na
Siya ang namumuno. Ito ang Kanyang gawain at Kanyang
Simbahan. Kami ay Kanyang mga lingkod.

Ipinapahayag ko ang aking debosyon sa ating Diyos
Amang Walang-hanggan at sa Kanyang Anak, si Jesucristo.
Kilala ko Sila, mahal ko Sila, at nangangakong paglingku-
ran Sila—at kayo—sa bawat natitirang hininga ng buhay
ko. Sa sagradong pangalan ni Jesucristo, amen. l

SA PULPITO

MGA BASKET AT BOTE

Ni Chieko N. Okazaki

Ang bagong seryeng ito ay nagtatampok sa buhay ng matatapat na kababaihan at sa kanilang mga men-
sahe, na sinipi mula sa aklat na At the Pulpit: 185 Years of Discourses by Latter-day Saint Women (2017).

ng Diyos ay nagbigay sa atin ng

maraming kaloob, at pagkakaiba-
iba, ngunit ang mahalaga ay yaong
nalalaman natin tungkol sa isa’t isa—
na lahat tayo’y mga anak Niya.

Ang hamon sa atin bilang mga
miyembro ng Simbahan ay matuto
tayong lahat sa bawat isa, na mahalin
natin ang isa’t isa at magkasamang
umunlad.

Ang mga doktrina ng ebanghelyo
ay kailangang-kailangan. Mahalaga ang
mga ito, ngunit ang paraan ng pagpa-
pahayag nito ay nasa pagpili ng tao.
Hayaang magbahagi ako ng simpleng
halimbawa upang ipakita ang pagka-
kaiba ng mga doktrina ng Simbahan at
ng pagpapahayag nito ayon sa kultura.
Narito ang isang bote ng Utah peaches
na gawa ng isang maybahay sa Utah
upang ipakain sa kanyang pamilya sa
panahon ng taglamig. Ang mga may-
bahay sa Hawaii ay hindi nagtatabi ng
mga bunga o prutas sa bote. Pumipitas
sila nang sapat na mga bunga para sa
ilang araw at itinatabi ito sa mga bas-
ket na tulad nito para sa kanilang mga
pamilya. Ang basket na ito ay naglala-
man ng mangga, mga saging, pinya, at
papaya . . . na pinitas ng isang mayba-
hay na Polynesian upang ipakain sa
kanyang pamilyang nakatira sa lugar
kung saan nahihinog ang mga bunga
sa buong taon dahil sa klima nito.

Ang basket at bote ay magkaibang
sisidlan, ngunit pareho ang nilalaman:
prutas para sa pamilya. Tama ba ang
bote at mali ang basket? Hindi, pare-
hong tama ang mga ito. Ang mga ito
ay sisidlang angkop lamang sa kultura
at mga pangangailangan ng mga tao.
At pareho itong angkop para sa nilala-
man nitong mga prutas o bunga.

Ano naman ngayon ang bunga?
Sinasabi sa atin ni Pablo: “Ang bunga
ng Espiritu ay pagibig, katuwaan,
kapayapaan, pagpapahinuhod,
kagandahang-loob, kabutihan, pagta-
tapat, kaamuan, [at] pagpipigil” (Mga
Taga Galacia 5:22-23). Sa mga kapati-
ran sa Relief Society, at sa mga korum
ng priesthood, sa mapitagang pagti-
tipon para makibahagi ng sacrament,
tayo ay pinagkakaisa ng bunga ng
Espiritu sa pagmamahal, kagalakan, at
katiwasayan nasa Taipei o Tonga man
ang Relief Society, nasa Montana o
Mexico man ang korum ng prieshood,
at nasa Fiji o Pilipinas man ang sacra-
ment meeting.

... Noong tinawag ako sa Pang-
kalahatang Panguluhan ng Relief
Society, pinayuhan ako ni Pangulong
[Gordon B.] Hinckley: “Magdudu-
lot ka ng natatanging kagalingan sa
panguluhang ito. Makikilala ka bilang
kinatawan ng mga nasa labas ng
mga hangganan ng Estados Unidos

TUNGKOL KAY
SISTER OKAZAKI

Si Chieko Nishimura
Okazaki (1926-2011)
ay lumaki sa Hawaii,
USA, sa isang Budd-
hist na pamilya na may
dugong Hapones. Sumapi
siya sa Simbahan noong 15
taong gulang siya.

Nang mga panahong iyon, kinilala
na ni Sister Okazaki ang masalimuot
na kalagayan ng kanyang etnisidad at
kultura. Nag-aalala kung ano ang iisipin
sa kanila ng ibang tao dahil sa pambo-
bomba ng Japanese military sa Pearl
Harbor, Hawaii, tinipon at sinunog ni
Sister Okazaki at ng kanyang ina ang
lahat ng Japanese memento na pag-
aari nila. Pero nang tumingin siya sa
salamin at naisip, “Kahit kailan ay hindi
pa ako nakatutuntong ng Japan. Hindi
ako isang Haponesa sa puso. Pero hindi
ko matatakasan ang sarili ko. Ang mga
mata ko, ang balat ko, at buhok ko ay
Haponesa.”!

Buong buhay ni Sister Okazaki,
hinarap niya ang galit ng iba dahil sa
lahing kanyang pinagmulan. Di nagtagal
matapos ang World War Il nagsimula
siya sa pagtuturo sa panahong matindi
pa ang sentimiento o galit laban sa mga
Hapones sa Estados Unidos. Tatlong ina
ang tumangging papasukin ang kani-
lang mga anak sa kanyang klase. Ngunit
hindi nagtagal ay nakuha ni Sister
Okazaki ang kanilang tiwala.?

Si Sister Okazaki ang unang babaing
naglingkod sa lahat ng tatlong pang-
kababaihang auxiliary board: una sa
Young Women, pagkatapos sa Primary,
at sa Relief Society.?

Ang mensaheng ito ay sinipi mula sa
kanyang talumpati sa pangkalahatang
kumperensya noong Abril 1996 tung-
kol sa pagkakaisa at pagkakaiba (ang
bantas at pagsulat sa malaking titik ay
isinunod sa pamantayan).

at Canada. . . . Makikita nila sa iyo
ang larawan ng kanilang pakikiisa
sa Simbahan.” Binasbasan niya ako
na kakalagan ang aking dila upang
makapagsalita ako sa mga tao.*

.. . [Kapag nagsasalita ako sa ibang
lupain,] nararamdaman kong dinadala
ng Espiritu ang aking mga salita sa
kanilang mga puso, at nararamdaman
ko “ang bunga ng Espiritu” na ibina-
balik sa akin ang kanilang pagmama-
hal, kagalakan, at pananampalataya.

Nararamdaman ko na pinag-iisa kami
ng Espiritu.

Mga kapatid, ang mga bunga man
ninyo ay mga papaya o peaches, at
gamitin man ninyong sisidlan ang bote
o mga basket, nagpapasalamat kami sa
pag-aalay ninyo nito nang may pagma-
mahal. Ama sa Langit, nawa’y magka-
isa kami at nawa’y maging inyo,’ ang
dalangin ko sa sagradong pangalan ng
aming Tagapagligtas na si Jesucristo,
amen. W

MGA TALA
1. Chieko N. Okazaki, Lighten Up! (1993), 7.

2. Tingnan sa Okazaki, Lighten Up!, 48-50;
Gregory A. Prince, “ ‘There Is Always a
Struggle’: An Interview with Chieko N.
Okazaki,” Dialogue: A Journal of Mormon
Thought 45, no. 1 (Tagsibol 2012): 114-115.

. “Obituary: Okazaki, Chieko,” Deseret News,
Ago. 7,2011.

4. Tingnan sa Prince, “There Is Always a
Struggle,” 121. Si Gordon B. Hinckley ang
Unang Tagapayo ng Unang Panguluhan
nang tinawag si Sister Okazaki noong 1990.

. Tingnan sa Doktrina at mga Tipan 38:27.

MGA KLASIKONG EBANGHELYO

SA MALIWANAG NA LINGGO NG

UMAGANG [YON

Ni Elder Joseph B. Wirthlin (1917-2008)
Ng Korum ng Labindalawang Apostol

Noong araw na iyon [pagsapit ng Linggo] kinalag ng Panginoon ang tanikala ng kamatayan.
Bumangon Siya mula sa libingan at ipinakita ang kaluwalhatian ng Kanyang tagumpay bilang

Tagapagligtas ng sangkatauhan.

lam natin kung ano ang Pagka-

buhay na Mag-uli—ang muling
pagsasama ng espiritu at katawan sa
ganap nitong anyo. . . .

Naiisip ba ninyo iyon? Mabuhay
sa ating kasibulan? Walang karam-
daman, walang sakit, walang mga
hinaing sa buhay na madalas buma-
gabag sa atin?

Ang Pagkabuhay na Mag-uli ang
sentro ng ating mga paniniwala bilang
mga Kristiyano. . . .

... Nang bumangon ang Tagapag-
ligtas mula sa libingan, . . . ginawa
Niya ang hindi magagawa ninuman.
Kinalag niya ang gapos ng kamatayan,
hindi para sa Kanyang sarili, kundi
para sa lahat ng nabuhay—ang mabu-
ti at ang masama. . . .

.. . Ibinigay Niya ang kaloob na
iyon sa lahat. At sa kadakilaang iyon,
inibsan Niya ang masakit at nakapan-
lulupaypay na kalungkutang bumaba-
gabag sa kaluluwa ng mga nawalan
ng mahal sa buhay.

Iniisip ko kung gaano kadilim ang
Biyernes na iyon nang iangat sa krus
si Cristo. . . .

... Nilindol at nagdilim ang
mundo. . . .

Ang masasamang taong iyon na
pumatay sa Kanya ay nagalak. . . .

Noong araw na iyon ang tabing ng
templo ay nahati sa dalawa.

Kapwa namighati at nalumbay si
Maria Magdalena at si Maria na ina ni
Jesus. . . . Ang dakilang lalaking kani-
lang minahal at sinamba ay walang
buhay na nakabayubay sa krus. . . .

... Nawalan ng pag-asa ang
mga Apostol. Si Jesus na kanilang
Tagapagligtas—ang lalaking luma-
kad sa tubig at nagbangon sa mga
patay—Siya mismo ay nasa kamay
ng masasamang tao. . . .

Iyo’y Biyernes na puno ng naka-
panlulumo, at nakapanlulupaypay na
kalungkutan. . . .

Palagay ko sa lahat ng araw
[mula] sa simula ng kasaysayan, ang

Biyernes na iyon ang pinakamadilim.

[Ngunit] hindi nanatili ang
kawalang-pag-asa dahil pagsapit ng
Linggo, kinalag ng Panginoon ang
tanikala ng kamatayan. Bumangon
Siya mula sa libingan at ipinaki-
ta ang kaluwalhatian ng Kanyang
tagumpay bilang Tagapagligtas ng
sangkatauhan.

At, sa isang iglap, ang mga matang
puno ng luha ay natuyo. Ang mga
labing umusal ng mga dalangin ng
hirap at pagdurusa ay puno na nga-
yon ng papuri, sapagkat si Cristo
Jesus, ang Anak ng buhay na Diyos,
ay tumayo sa kanilang harapan
bilang . . . katibayan na ang kama-
tayan ay simula lamang ng bago at
kahanga-hangang pag-iral.

Bawat isa sa atin ay magkaka-
roon ng sariling mga Biyernes—mga
araw na parang durog ang mismong
sansinukob at ang mga piraso ng
ating mundo ay nagkalat sa ating
paligid. . . .



RABBONI, NI MICHAEL MALM

Ngunit pinatototohanan ko sa
inyo sa ngalan Niyaong lumupig sa
kamatayan—sasapit ang Linggo. Sa
dilim ng ating kalungkutan, sasapit
ang Linggo.

... Gaano man ang ating pagduru-
sa, sasapit ang Linggo sa buhay mang
ito o sa kabilang-buhay, sasapit ang
Linggo.

Pinatototohanan ko sa inyo na ang
Pagkabuhay na Mag-uli ay hindi isang
pabula. May mga personal na patotoo
tayo ng mga nakakita sa Kanya.

Libu-libo sa Dati at Bagong Sanlibu-
tan ang nakasaksi sa nagbangong
Tagapagligtas. Nahipo nila ang mga
sugat sa Kanyang mga kamay, paa, at
tagiliran. . . .

Matapos ang Pagkabuhay na Mag-
uli, muling sumigla ang mga disipulo.
Naglakbay sila sa buong mundo . . .
matapang na ipinahayag si Cristo
Jesus, ang nabuhay na mag-uling
Anak ng buhay na Diyos.

Marami sa kanila . . . [ay nama-
tay na] martir, na namumutawi ang

patotoo sa nagbangong Cristo sa
kanilang mga labi.

Binago ng Pagkabuhay na Mag-uli
ang buhay ng mga nakasaksi rito. Hin-
di ba dapat ay pati na ang sa atin?

Babangon tayong lahat mula sa
libingan. . . .

Dabhil sa buhay at walang-hanggang
sakripisyo ng Tagapagligtas ng mun-
do, muli nating makakasama ang mga
mahal natin.

... Sa araw na iyon magaga-
lak tayo na nadaig ng Mesiyas ang
lahat upang mabuhay tayo nang
walang-hanggan.

Dahil sa mga sagradong ordenan-
sang natatanggap natin sa mga banal
na templo, hindi matagal na maiwa-
walay ng paglisan natin sa maikling
buhay na ito ang mga kaugnayang
binigkis ng mga walang-hanggang
panali.

Taos ang aking patotoo na ang
buhay ay hindi nagwawakas sa
kamatayan. . . .

Nawa’y maunawaan natin at
pasalamatan ang walang-katumbas
na mga kaloob na dumating sa atin
bilang mga anak ng mapagmahal
na Ama sa Langit at sa pangako ng
maningning na araw na lahat tayo’y
matagumpay na babangon mula sa
libingan.

... Gaano man kadilim ang ating
Biyernes, sasapit ang Linggo. B
Mula sa isang mensahe sa pangkalahatang kum-
perensya noong Oktubre 2006.

Ang Huli at
Malungkot na
Paglalakbay ng
Tagapagligtas

Ni Chakell Wardleigh
Mga Magasin ng Simbahan

uong buhay Niya sa mundo, maraming
landas ang tinahak ng Tagapagligtas—

ang paglalakbay Niya mula sa Bethlehem
patungong Egipto noong bata pa, ang 40 araw
na paglalakbay Niya sa ilang, ang marami
Niyang paglalakbay sa mga lungsod, nayon, at
tahanan upang magturo, magpagaling, at mag-
kaloob ng pagpapala sa panahon ng Kanyang
ministeryo, at iba pa. Ngunit may paglalakbay
na kinailangang haraping mag-isa ng Tagapag-
ligtas, at isang paglalakbay ito na Siya lamang
ang may kayang tumahak.

O AMA KO, NI SIMON DEWEY



ECCE HOMO, NI LOUIS ROYER, RUKSMUSEUM

“Sa Linggo ng Pagkabuhay ipinagdiriwang natin ang pina-
kahihintay at pinakamaluwalhating kaganapan sa kasaysayan
ng mundo.

“Iyon ang araw na nagbago ang lahat.

“Sa araw na iyon, nagbago ang buhay ko.

“Nagbago ang buhay ninyo.

“Ang tadhana ng lahat ng anak ng Diyos ay nagbago.”

Pangulong Dieter F. Uchtdorf, Pangalawang Tagapayo sa Unang Panguluhan,
“Ang Kaloob na Biyaya,” Liahona, Mayo 2015, 107.

Pagdurusang Walang Katulad
% alang mortal na isipan ang makauunawa sa buong
kabuluhan ng ginawa ni Cristo sa Getsemani.

“Alam nating lumabas ang maraming patak ng dugo mula
sa bawat butas ng kanyang balat nang inumin niya ang mapa-
it na sarong ibinigay sa kanya ng kanyang Ama.

“Alam nating nagdusa siya, kapwa sa katawan at espiritu,
nang higit kaysa kayang tiisin ng tao, maliban sa kamatayan.

“Alam natin na sa paraang hindi natin maunawaan, tinu-
gon ng kanyang pagdurusa ang mga hinihingi ng katarungan,
tinubos ang nagsisising mga kaluluwa mula sa mga pasakit
at parusa ng kasalanan, at kinaawaan ang mga naniniwala sa
kanyang banal na pangalan.

“Alam natin na napahandusay siya sa lupa sa sobrang sakit
at pagdurusa sa napakabigat na pasaning naging dahilan para
siya ay manginig at magnais na kung maaari ay hindi niya
lagukin ang mapait na saro.”

Elder Bruce R. McConkie (1915-85) ng Korum ng Labindalawang Apostol,
“The Purifying Power of Gethsemane,” Ensign, Mayo 1985, 9.

Personal na Pagsasabuhay: Bagama’t hindi natin
laging nauunawaan, ang Tagapagligtas ay duma-
nas ng lahat ng uri ng pagdurusa sa Pagbabayad-
sala. Nauunawaan Niya ang lahat ng sakit sa
katawan, mula sa pagkabali ng buto hanggang
sa pinakamalalang karamdaman. Naranasan Niya
ang madilim at kawalan ng pag-asa ng isipang
puno ng alalahanin na gaya ng depresyon, pag-
kabalisa, adiksyon, kalungkutan, at pagdadalam-
hati. At nadama Niya ang bawat espirituwal na
sugat dahil inako Niya ang lahat ng kasalanan ng
sangkatauhan.

Itinuro ni Elder David A. Bednar ng Korum ng
Labindalawang Apostol, ‘Sa sandali ng kahinaan
maaari nating ibulalas, ‘Walang nakakaalam ng
pinagdaraanan ko. Walang nakakaunawa.’ Ngunit
lubos itong nalalaman at nauunawaan ng Anak
ng Diyos, dahil naranasan at pinasan Niya ang
mga pasanin ng bawat isa sa atin” (“Mabata Nila
ang Kanilang mga Pasanin nang May Kagaanan,”
Liahona, Mayo 2014, 90).

Al il 20 & 13



Siya Lamang ang May Kakayahan
“ A ng Kanyang ginawa ay Diyos lamang ang makagagawa. Bilang
Bugtong na Anak ng Diyos sa laman, nagmana si Jesus ng
mga banal na katangian. Siya lamang ang tanging ipinanganak sa
lupa na makagagawa ng pinakamahalaga at makalangit na gawain.
Bilang tanging walang-bahid-dungis na Tao na nabuhay sa mundo,
hindi Siya saklaw ng kamatayang espirituwal. Dahil sa Kanyang
pagkadiyos, taglay rin niya ang kapangyarihan laban sa kama-
tayang pisikal. Gayon Niya ginawa para sa atin ang hindi natin
magagawa para sa ating sarili. Pinagtagumpayan Niya ang kamata-
yang pisikal. Dahil din sa Kanya ay napasaatin ang pinakadakila at
matiwasay na aliw na handog ng Espiritu Santo.”

Pangulong James E. Faust (1920-2007), Pangalawang Tagapayo sa Unang Panguluhan,
“Ang Pagbabayad-sala: Ang Ating Pinakadakilang Pag-asa,” Liahona, Ene. 2002, 20.

Personal na Pagsasabuhay: Sa pamamagitan
ng Kanyang Pagbabayad-sala, kinalag ng
Tagapagligtas ang mga gapos ng kamatayan
at tinubos tayong lahat mula sa ating mga
kasalanan nang sa gayon ay magtamo ng
buhay na walang-hanggan ang bawat tao.
Siya lamang ang may kakayahang isakatupa-
ran ang gayong nakasisindak at imposibleng
tungkulin. Kapag nahaharap tayo sa mahi-
hirap na pagsubok, makakukuha tayo ng
lakas-ng-loob sa kaalamang tunay na kayang
gawing posible ng Tagapagligtas ang mga
bagay na imposible.




PROSESYON PAPUNTA SA KALBARYO, NI BERNARDO CAVALLINO, SA CHRYSLER MUSEUM OF ART

ANG PAGLILIBING, NI CARL HEINRICH BLOCH

Hindi Siya Tumalikod

“€® a burol na tinatawag na Kalbaryo, habang nakamasid ang walang
magawang mga disipulo, ipinako ang Kanyang sugatang katawan

sa krus. Walang awa Siyang inalipusta at hinamak at pinagtawanan. . . .

“Lumipas ang mga oras ng paghihirap habang unti-unti Siyang puma-
panaw. Mula sa Kanyang tuyot na mga labi nagmula ang mga katagang,
‘Ama, sa mga kamay mo ay ipinagtatagubilin ko ang aking espiritu: at
pagkasabi nito, ay nalagot ang hininga.’ . . .

“Sa huling sandali, maaari sana itong talikuran ng Panginoon. Ngunit
hindi Niya ito ginawa. Pinagtagumpayan Niya ang lahat ng bagay upang
mailigtas Niya ang lahat ng bagay. Ang Kanyang walang buhay na kata-
wan ay mabilis ngunit magiliw na inilagak sa isang hiram na libingan.”

Pangulong Thomas S. Monson (1927-2018), “Siya'y Nagbangon!” Liahona, Mayo 2010, 89.

Personal na Pagsasabuhay: Dumanas Siya
ng labis na pagdurusa, kalungkutan, at
kawalan ng pag-asa, gayunman nakapag-
tiis hanggang katapusan ang Tagapagligtas
at tinahak ang Kanyang paglalakbay sa
buhay na ito nang kapuri-puri—maging sa
paghiling sa Kanyang Ama na patawarin
ang mga nagpako sa Kanya sa krus. Dahil
sa Kanyang perpektong halimbawa, maga-
gawa nating harapin ang sarili nating mga
pagsubok at paghihirap nang kapuri-puri,
at sa tulong Niya magagawa rin nating
makapagtiis hanggang wakas.




Ang Maraming Saksi sa Kanyang Pagkabuhay na Mag-uli

= aniniwala ako sa maraming saksi sa Pagkabuhay na Mag-uli ng

Tagapagligtas na ang mga karanasan at patotoo ay matatagpuan
sa Bagong Tipan—si Pedro at ang kanyang mga kasama sa Labindalawa
at ang minamahal at dalisay na si Maria ng Magdala, bukod pa sa iba.
Naniniwala ako sa mga patotoong matatagpuan sa Aklat ni Mormon—ni
Nephi na Apostol at ng hindi pinangalanang mga tao sa lupaing Masa-
gana, bukod pa sa iba. At naniniwala ako sa patotoo nina Joseph Smith
at Sidney Rigdon na, matapos ang marami pang patotoo, ay nagpahayag
ng dakilang pagsaksi sa huling dispensasyong ito ‘na siya ay buhay!
Sapagkat siya ay aming nakita.’ Sa sulyap ng Kanyang matang nakakaki-
ta sa lahat, sumasaksi ako na si Jesus ng Nazaret ang nabuhay na mag-
uling Manunubos, at pinatototohanan ko ang lahat ng iba pang bunga
ng katotohanan ng Kanyang Pagkabuhay na Mag-uli. Nawa’y maniwala
at mapanatag kayo sa patotoong iyan.”

Elder D. Todd Christofferson ng Korum ng Labindalawang Apostol, “Ang Pagkabuhay na
Mag-uli ni Jesucristo,” Liahona, Mayo 2014, 114.

Personal na Pagsasabuhay: Bagama’t hindi
tayo kabilang sa mga nakasaksi sa pagka-
buhay na mag-uli at perpektong katawan
ng Manunubos, tayo ay maaari pa ring
tumayong mga saksi Niya ngayon. Maaari
nating ituon ang ating buhay sa Kanya sa
tuwina, anumang oras o lugar tayo naro-
roon. Sa tuwing inaalay natin ang ating
mga puso’t kamay sa pagtulong sa iba;
nagpapakita ng kahinahunan, kabaitan, at
respeto sa lahat; nagtatanggol sa katotoha-
nan; at nagbabahagi ng ating mga patotoo
sa ebanghelyo, tayo ay tumatayong mga
tunay na saksi ni Jesucristo.



BABAE, BAKIT KA UMIIYAK? NI MARK R. PUGH

DETALYE MULA SA SABAYAN MO AKO SA PAGLAKAD, NI GREG OLSEN, HINDI MAAARING KOPYAHIN

Hindi Natin Kailangang Maglakad na Mag-isa
% I sa sa mga napakalaking kasiyahan sa panahong ito

ng Paskua ay dahil sa nilakad ni Jesus ang napakala-
yo, at malungkot na daan nang nag-iisa, hindi na natin
kailangang gawin iyon. Dahil sa Kanyang malungkot na
paglalakbay tayo ay may karamay sa ating mga munting
pagdurusa—ang mahabaging pagkalinga ng ating Ama sa
Langit, ang palagiang pagsubaybay ng Pinakamamahal na
Anak, ang lubos na kaloob ng Espiritu Santo, mga anghel
sa langit, mga kamag-anak sa magkabilang panig ng tabing,
mga propeta at apostol, guro, lider, at kaibigan. Lahat ng
ito at marami pa ang ibinigay sa atin para makasama sa
ating mortal na paglalakbay dahil sa Pagbabayad-sala ni
Jesucristo at sa Panunumbalik ng Kanyang ebanghelyo.
Dabhil sa nangyari sa Calvario alam natin ang katotohanan
na hindi tayo iiwang mag-isa o walang tulong, kahit ganoon
minsan ang pakiramdam natin. . . .

“.. . Maging tapat sana tayo kay Jesucristo ‘sa lahat ng
panahon at sa lahat ng bagay, at sa lahat ng lugar kung saan
[tayo] ay maaaring naroroon, maging hanggang kamata-
yan, dahil tiyak na ganoon Siya naging tapat nang Siya ay
namatay para sa atin at nang kailangan Niyang lubusang
mapag-isa.”

Elder Jeffrey R. Holland ng Korum ng Labindalawang Apostol, “Walang
Sinuman ang Kasama Niya,” Liahona, Mayo 2009, 88.

Personal na Pagsasabuhay: Ngayong Pasko ng Pagkabuhay,
isaisip ang huli at malungkot na paglalakbay ng Tagapag-
ligtas. Isinakripisyo Niya ang lahat ng mayroon Siya nang

sa gayon kayo at bawat tao sa mundo ay maaaring maging
malinis at magtamo ng buhay na walang-hanggan. Matu-

to mula sa Kanyang perpektong halimbawa. Lagi Siyang
isaisip at isapuso. At laging tandaan na hindi kayo nag-iisa
kailanman. Dahil natiis Niya nang buong-buo at nag-iisa ang
Kanyang paglalakbay, hindi Niya kayo iiwanang mag-isa.
Walang-hanggan at hindi magbabago ang Kanyang pagma-
mahal sa inyo, at handa Siyang pagkalooban kayo ng kapa-
yapaan, kapanatagan, at pag-asa sa pagpapatuloy ng inyong
sariling paglalakbay. Ang Kanyang kaloob na Pagbabayad-
sala ay walang katapusan, at ito’y inialay sa inyo. l

Tingnan kung paano tayo natutulungan ng Paskua na maunawaan ang Pasko
ng Pagkabuhay sa Ids.org/go/41817.

Ang ating
mensahe ay
kapayapaan,

at kayo ang

mga sugong
nangangaral
nito. Magagawa
ninyo ito sa
pamamagitan
ng bago at
kapana-panabik
na mga daluyan
ng teknolohiya.

TAYO AY B

Stevenson
Ng Korum ng

Magbahagi
NG ATING
KAALAMAN

TUNGKOL SA ISANG
TAGAPAGLIGTAS

r I \ayo ang Simbahan ni Jesucristo, na itinatag sa
mga huling araw. Gaya ng mga sinaunang disi-
pulo ng Panginoon, tayo rin ay inatasan sa mga

huling araw na “magsiyaon kayo sa buong sanglibutan,

at inyong ipangaral ang evanghelio sa lahat ng kinapal”

(Marcos 16:15).

Maikling ibinuod ng sinaunang propetang si Nephi
ang misyon at mensahe at layunin sa likod nito: “At
nangungusap tayo tungkol kay Cristo, nagagalak tayo
kay Cristo, nangangaral tayo tungkol kay Cristo, nag-
popropesiya tayo tungkol kay Cristo, at sumusulat tayo
alinsunod sa ating mga propesiya, upang malaman ng
ating mga anak kung kanino sila aasa para sa kapata-
waran ng kanilang mga kasalanan” (2 Nephi 25:26).

Sa aklat ni Mosias, mababasa natin kung paano
tinipon ng sinaunang propeta sa Aklat ni Mormon na
si Haring Benjamin ang kanyang mga nasasakupan
sa lugar ng templo, nagpatayo roon ng isang tore, at
tinuruan sila. Sa kanyang pagtuturo sa kanila, nagpro-
pesiya rin siya tungkol sa ating panahon: “At bukod
dito, sinasabi ko sa inyo, na ang panahon ay darating

N
&}Ang mga satellite

na ang kaalaman ng isang Tagapagligtas ay
kakalat sa bawat bansa, lahi, wika, at tao”
(Mosias 3:20).

"“Ang Kaalaman tungkol sa Isang
Tagapagligtas”

Isa sa pinakamahalagang regalo na inii-
ngatan natin sa ating mga pamilya at ibina-
bahagi sa iba ay “ang kaalaman tungkol sa
isang Tagapagligtas,” o kay Jesucristo.

Sa pagsisimula ng dispensasyon sa kaga-
napan ng panahon, sumikat ang liwanag sa
buong sangkatauhan at ang isang rumara-
gasang talon ng pag-unlad ng teknolohiya.
Tangay ng agos nito ang panahon ng indus-
triya at mga kagamitan sa komunikasyon,
na nagbibigay-katuparan sa propesiya ni
Haring Benjamin.

Bilang miyembro ng Korum ng Labinda-
lawang Apostol, na tinatawag na natatanging
saksi “ng pangalan ni Cristo sa buong daig-
dig” (D at T 107:23) na nakatalaga sa Public
Affairs at Communication Services Commit-
tee, nasaksihan ko ang katuparan ng pro-
pesiyang ito—na “ang kaalaman tungkol sa
isang Tagapagligtas” ay lalaganap sa buong
mundo—gamit ang pinakabagong teknolo-
hiyang mayroon tayo.

"Sa Bawat Bansa, Lahi, Wika, at Tao"”
Batay sa

kasaysayan, nai-

pararating ang

mensahe ng Pag-
ay panimula pa 528

_ papanumbalik
lamang sa naghi- sa buong mundo
hintay na hinaharap dahil sa pag-
ng pandaigdigang unlad ng paraan
pagbo-broadcast. . . . sa paglalathala

Naniniwala ako na
nasasabik ipagkati-
wala ng Panginoon sa
ating mga kamay ang
mga imbensyon na
hindi pa halos nasisilip
ng mga pangkarani-
wang tao.”
—Pangulong
Spencer W. Kimball

at sa pagkakaimbento ng radyo at TV. Marami
tayong matutukoy na halimbawa nito, ang ilan
dito ay abot ng ating alaala.

Sa loob ng 10 taon ng Unang Pangitain, at
ng buwan bago naorganisa ang Simbahan,
5,000 kopya ng Aklat ni Mormon ang nalatha-
la. Magmula noon, mahigit 175 milyong kopya
na ang naipalimbag.

Anumang Linggo ng umaga, makakapaki-
nig o makapanonood kayo ng broadcast ng
Music and the Spoken Word, na malapit nang
marating ang ika-5,000 broadcast nito. Naga-
nap ang unang broadcast nito sa radyo noong
1929. Naganap ang unang broadcast ng pang-
kalahatang kumperensya sa TV noong 1949.

Nakatutuwang isipin na noong 1966, nag-
simulang magsalita si Pangulong David O.
McKay (1873-1970) tungkol sa mga bagay na
magaganap sa hinaharap: “Ang mga tuklas
na bagay ay may natatagong kapangyarihan,
na magpapala o magpapahamak sa sangka-
tauhan, kaya ang pangasiwaan ito ng tao ang
pinakamalaking responsibilidad na ipinaha-
wak sa mga kamay ng tao. . . . Panahon ito na
puno ng panganib, at maraming posibilidad.”!

Noong 1974, inilarawan ni Pangulong
Spencer W. Kimball (1895-1985) ang kanyang
pangitain sa araw na darating: “Pinagpala ng
Panginoon ang daigdig ng maraming . . . satel-
lite. Naka-istasyon ang mga ito sa kalangitan,
naghahatid ng mga broadcast signal sa halos
lahat ng sulok ng mundo. . . . Tunay na ang
mga satellite na ito ay panimula pa lamang sa
naghihintay na hinaharap ng pandaigdigang
pagbo-broadcast. . . . Naniniwala ako na nasa-
sabik ipagkatiwala ng Panginoon sa ating mga
kamay ang mga imbensyon na hindi pa halos
nasisilip ng mga pangkaraniwang tao.”*

Sa pag-unlad ng teknolohiya sa komuni-
kasyon at media na ngayon ay malawakang
nauugnay sa internet, tila nga nasasaksihan na
natin sa ating panahon ang literal na katupa-
ran ng mga propesiya nina Haring Benjamin,
Pangulong McKay, at Pangulong Kimball.

May malinaw ding huwaran ang pag-
aangkop ng mga teknolohiyang ito sa
pagtatayo ng kaharian ng Panginoon sa
mundo. Gusto kong ibahagi sa inyo ang
mga halimbawa nito.

LDS.org at Mormon.org

Noong 1996, opisyal na sinimulan ng Simbahan
ang paggamit ng web sa paghahatid ng mensahe
at pakikipagtalastasan. Magmula noon, tinatayang
may 260 Church-sponsored website na ang ipi-
nakilala, kabilang na rito ang mga site sa bawat
bansa kung saan naninirahan ang mga miyembro
ng Simbahan, sa kanilang sariling wika.

Ibinabahagi ko ang dalawang pamilyar na
website na ito. Una, ang LDS.org, na sinimu-
lan noong 1996, na nakatatanggap ngayon ng
mabhigit 24 na milyong bagong viewer sa loob ng
isang taon at mahigit 1 milyong average viewer
kada linggo. Dito matatagpuan ng maraming
miyembro ang kurikulum sa pagtuturo at mga
nakaraang mensahe sa pangkalahatang kumpe-
rensya. Pangalawa, ang Mormon.org, isang web-
site na dinisenyo para ipakilala ang ebanghelyo
sa ating mga kapitbahay at kaibigan na mga hindi
miyembro ng Simbahan. Ang site na ito ay naka-
tatanggap ng 16 na milyong bagong viewer sa
loob ng isang taon.

Mobile Apps

Siyempre pa, napakabilis ng pagbabago sa
mga teknolohiya, na nangangailangan ng masu-
gid na pagsisikap at resources para makasabay
rito. Sa pagkakaimbento ng mga smartphone ay
nagkaroon ng kakayahang makagamit at maka-
kuha ng napakaraming data o impormasyon sa
isang hawak-kamay na gamit. Karamihan sa mga
data na ito ay mga mobile application, o “apps.”
Ang unang Church-sponsored app ay inilabas
noong 2007.

Napakaraming halimbawa ng benepisyo ng
paggamit ng mga mobile apps sa pagpapa-
laganap ng ating “kaalaman tungkol sa isang
Tagapagligtas.” Hindi ko na ilalarawan pa ang
mga nilalaman ng marami sa mga apps na ito
na nagagamit ng inyong mga daliri, pero narito
ang ilang halimbawa ng apps na sa palagay ko’y
pamilyar kayo:

* LDS Music
* Family Tree

* Gospel Library
¢ Mormon Channel
¢ LDS Tools

Ginagamit ang mga ito ng milyun-
milyong beses sa loob ng isang linggo ng
milyun-milyong user.

Social Media

Batay sa kahulugan nito, ang social media ay
mga teknolohiyang nagagamit sa pamamagitan ng
computer na nagbibigay ng pagkakataon sa mga
indibiduwal at organisasyon na makita, gumawa,
at magbahagi ng mga impormasyon, ideya, at iba
pang uri ng pagpapahayag sa pamamagitan ng
mga virtual community at network.

Tinatayang nagsimula noong 2010, masugid na
iniangkop ng Simbahan ang paggamit ng social
media upang isagawa ang pagpapalaganap “ng
kaalaman tungkol sa isang Tagapagligtas.” Ito
ay isang mabilis at mabisang digital tool. Halos
walang maikukumpara dito sa bilis ng pagbabago.

Isang katangiang kapuna-puna sa social media,
kapag nagsimula nang masanay o maging kom-
portable ang isang tao sa isang plataporma, isa
pang mas bago, mas malaki, o higit na nakasisiya
0 mas mabuti ang lilitaw.

Ilalarawan ko sandali ang limang plataporma
sa social media na ginagamit ng Simbahan bilang
mga daluyan ng komunikasyon:

1. Ang Facebook ay may mahigit 2 bilyong user
sa buong daigdig. Dito bumubuo ang mga user
ng sarili nilang social network ng kanilang online
friends.

2. Ang Instagram ay isang social site na naka-
sentro sa mga larawan at video.

3. Ang Pinterest ay tulad sa isang virtual na
bulletin board. Dito makikita ang mga imahe na
tinatawag na “pins” na nakakabit sa board. Maa-
aring mga parirala o mga kuhang larawan ito na
nakapagbibigay-inspirasyon.

4. Ang Twitter ay isang social network na nagbi-

bigay ng pagkakataon sa mga user na magpadala

Sa pagkaka-
imbento ng
mga smart-
phone ay
nagkaroon ng
kakayahang
makagamit
at makakuha
ng napaka-
raming data

0 impormas-
yon sa isang
hawak-kamay
na gamit.

Noong Agosto
2016, nag-post ng
video si Pangulong
Dieter F. Uchtdorf
sa Instagram na
nagtuturo ng
ebanghelyo sa kan-
yang apong si Erik
sa—hulaan mo—
cockpit ng isang
eroplano!

at magbasa ng mga maikling mensahe na
may 280-character na tinatawag na “tweets.”
5. Ang Snapchat ay nagtatampok ng mga
larawan at maiikling video na naglalaho agad
o sa loob lamang ng 24 na oras.
Bilang isang institusyon, ginagamit natin
ang mga social media site na ito sa mabisang

paraan.

FACEBOOK

Maaaring natatandaan ninyo ang magiliw
na mensahe tungkol sa depresyon ni Elder
Jeftrey R. Holland ng Korum ng Labindala-
wang Apostol na ipinahayag niya ilang taon
na ang nakalilipas sa isang kumperensya.?
Mula sa kanyang mensahe, isang video ang
ginawa na nakatanggap ng mahigit sa dala-
wang milyong view sa Facebook pa lamang,
at libu-libong like, share, at magagandang
komento.*

INSTAGRAM

Noong Agosto 2016, nag-post ng video si
Pangulong Dieter F. Uchtdorf sa Instagram, na
nagtuturo ng ebanghelyo sa kanyang apong
si Erik sa—hulaan mo—cockpit ng isang ero-
plano!’ Libu-libo ang natuwa sa post na iyon
ni Pangulong Uchtdorf sa Instagram, at mara-
ming positibong komento ang sumunod dito.

Inilathala din ng Simbahan sa Instagram
account nito noong Nobyembre 2017 ang
isang video nina Elder Dallin H. Oaks at
Elder M. Russell Ballard na sumasagot sa
tanong ng isang babaing young adult tungkol
sa mga sister na nagmimisyon. Ang post na
ito ay napanood nang mahigit 112,000 beses.

PINTEREST

Sa Pinterest, daan-daang pin mula sa
LDS.org ang matatagpuan at mas marami
pa mula sa mga miyembro, na nagbibigay-
inspirasyon sa iba.

Halimbawa, marami ang nagbabahagi
ng mga salita ng mga propeta—noon at
ngayon. Isang pin mula sa isa sa mga turo
ni Pangulong Thomas S. Monson ang maba-
basa, “Napakaraming bagay sa buhay ang
nakadepende sa ating saloobin.”®

TWITTER

Isang tweet na ibinahagi ni Elder David A.
Bednar ng Korum ng Labindalawang Apostol
sa umaga ng Pasko ng Pagkabuhay nitong
nakaraang taon ang napanood ng 210,000
beses. Ipinakita ni Elder Bednar na ang
maikli at simpleng mensahe na, “Siya’y wala
rito: sapagka’t Siya’y nagbangon” (Mateo
28:6), ay maaaring magkaroon ng malalim
at walang-hanggang epekto.

SNAPCHAT

Sa huli, ang mga larawan at salita ni
Pangulong Monson sa Mensahe ng Unang
Panguluhan ay lumitaw kamakailan lamang
sa Snapchat.

Kaugnay na mga Panganib

Ngayon, matapos nating purihin ang lahat
ng mabuting katangian ng mga bagong
teknolohiyang ito at ipamalas ang angkop na
gamit nito, sa aking palagay, mahalaga ring
talakayin natin ang ilan sa mga panganib na
kaugnay nito.

Bukas din dapat ang ating isipan sa
oras na magugugol sa social media o sa
paggamit ng mobile apps. Ang paggamit ng
social media ay may dala ring panganib na
mabawasan ang harap-harapang pakikipag-
ugnayan, na makapipigil sa pag-unlad ng
kasanayan sa pakikisalamuha ng marami sa
ating mga kabataan.

Ang panganib na kaugnay ng hindi
magagandang nilalaman nito ay hindi dapat
maliitin. Patuloy na kumakalat ang epidem-
ya ng adiksyon sa pornograpiya sa lipunan,
na negatibong nakakaapekto at nabibiktima



kahit ang mga miyembro ng Simbahan at mga
pamilya.

Sa huli, magdaragdag ako ng dalawang nagsa-
sanib na panganib, ang mga lambat nito ay iniha-
hagis sa halos lahat ng tao, kabilang na ang young
women at mga ina’t asawa na milenyal. Tatawagin
ko ang dalawang panganib na ito na “ulirang
pangyayari (idealized reality)” at “nakapanghihi-
nang paghahambing (debilitating comparisons).”
Sa palagay ko pinakamainam na mailalarawan ko
ang dalawang panganib na ito sa pagbibigay ng
ilang halimbawa.

Kadalasan, ang mga retratong naka-post sa
social media ay inilalarawan ang buhay sa pinaka-
maganda at malimit na hindi sa makatotohanang
paraan. Kadalasan ay puno ito ng magagandang
imahe ng palamuti sa tahanan, kahanga-hangang
lugar-bakasyunan, at magarbong paghahanda ng
pagkain. Siyempre pa, ang panganib dito ay mara-
mi sa mga tao ang pinanghihinaan ng loob dahil
tila nagkukulang sila sa ulirang pangyayaring ito.

Nabigyang-inspirasyon ng isang pin ng “pan-
cake” na birthday cake, nag-post kamakailan ang
pamangkin ko sa pagtatangkang gayahin ito.

Sa halip na hayaang magdulot ito nang labis na
panghihina ng loob, nagpasiya siya na
bigyang-inspirasyon ang iba sa pagpo-
post niya ng “Pinterest fail” tingnan ang
retrato ng pancake.

Sana, matuto tayong maging mas
masayahin, at mabawasan ang pagka-
dismaya kapag naharap sa mga imahe
na maaaring maglarawan ng ulirang
pangyayari at kadalasan ay maaaring
humantong sa nakapanghihinang
paghahambing.

Tila hindi lamang ito isang tanda ng
ating panahon kundi, sa pagsukat ng
mga salita ni Pablo, noong unang pana-
hon din: “Ngunit sila na sinusukat ang
kanilang sarili . . . at kanilang itinutulad
ang sarili sa kanila rin ay walang mga
unawa” (Il Mga Taga Corinto 10:12).

Nagbigay din ng napapanahong payo
si Elder J. Devn Cornish ng Korum ng
Pitumpu: “Pinahihirapan natin ang ating
sarili sa walang kabuluhang pakikipagpa-
ligsahan at pagkukumpara. Hinuhusgahan
natin ang ating sarili batay sa mga bagay

Minimithing katotohanan

na ginagawa natin o sa mga bagay na wala tayo at

sa mga opinyon ng iba. Kung dapat tayong magkum-
para, ikumpara natin ang ating sarili kung ano tayo
noon sa kung ano tayo ngayon—at alamin kung ano
ang gusto nating kahinatnan sa hinaharap.”’

Hayaan ninyong ibahagi ko ang isa sa aming
mga sikreto sa pamilya, na makikita sa family photo
na ito (tingnan sa kasunod na pahina) na kinunan
ilang taon na ang nakararaan, bago pa dumating
ang social media. Kung kinunan ito ngayon, mala-
mang na mai-post ito nang ganito, ipinakikilala ang
isang pamilya na may apat na mapopogi, magka-
katugma ang kulay ng mga damit, at mababait na
batang lalaki na nagkakasayahan sa pagpapakuha
ng larawan bilang isang pamilya. Gusto ba ninyong
malaman ang tunay na kuwento nito?

Naaalala ko pa nang makatanggap ako ng
tawag sa telepono mula sa aking asawa. “Gary,
nasaan ka? Narito kami sa labas ng studio ng
photographer. Handa na kaming magpakuha ng
retrato. Ang hirap bihisan, ayusan, at ihanda ang
mga bata. Malapit ka na ba rito?”

Mangyari pa, nakalimot ako at hindi pa umaalis
ng opisina! Kalahating oras akong nahuli nang
dating, at hindi maganda ang naging takbo ng

e

na pagkukumpara

Nakapanghihina ng loob

Maraming tao
ang pinang-
hihinaan ng
loob dahil tila
nagkukulang
sila sa ulirang
pangyayaring
ito.

pangyayari habang wala pa
ako, halos nagkakagulo na sila.

Ano ang nangyari? Ayun, nagpatakbu-takbo sa
bakuran ang panganay kong anak at nakakita ng
puno ng mansanas, pumitas ng bunga, at ibinato
sa iba pa niyang mga kapatid. Tinamaan niya ng
mansanas sa likod ang pangatlo naming anak at
natumba siya, at nagsimulang umiyak.

Samantala, habang nangyayari ito, ang panga-
lawang anak ko ay umupo at bahagyang tumaas
ang laylayan ng kanyang pantalon. Nakita ng iba
pang mga bata na ang puting medyas na suot niya
ay panglaro at hindi iyong medyas na pangsimba
niya na inihanda ng kanyang ina para isuot niya.
Tinanong siya [ni Lesal, “Bakit hindi mo suot yung
medyas mong pangsimba?”

Sagot niya, “Hindi ko po gusto yun, eh.

Makati kasi.”

At habang kinakausap siya, ang dalawang taon
naming anak ay tumatakbo sa bakuran, napatid at
nadapa, at nagdugo ang kanyang ilong. Tumutulo
ngayon ang dugo sa kanyang t-shirt, at nagman-
tsa na. Ito ang tagpong naabutan ko. Ang tanging
paraan para maayos ang kuha ng retrato ay balig-
tarin ang pagkakasuot ng t-shirt at inilagay sa liku-
ran ang parteng may mantsa para itago sa camera.

At habang nangyayari ito, habang patakbu-
takbo ang aming panganay at nambabato ng
mansanas, nadapa siya at nagkaroon ng malaking
mantsa ng damo ang tuhod niya. Kaya, sa retrato,
iniayos ang pwesto ng braso niya para takpan ang
mantsa ng damo.

Tungkol naman sa pangatlong anak namin, gani-
to, naghintay kami ng 20 minuto para mawala ang

pamu-

mugto ng
kanyang
mga mata.
At, siyempre
pa, ang mga bahid ng
dugo ay nasa likuran na
ng kamiseta ng bunso
naming anak.

Ngayon, inayos
naman ng aming panga-
lawang anak ang kamay
niya para matakpan ang
medyas na panglaro niya
para tumugma ang lahat.

At ako naman, ayun, nasa
doghouse si Gary dahil ang
pagdating niya nang huli ang pinagsimulan ng
lahat ng ito.

Kaya nga, kapag nakita ninyo ang retratong
ito ng aming pamilya at dumaing na, “Bakit hindi
namin nagawang matipon ang lahat at nakapag-
pakuha ng perpektong retrato ng aming pamilya
na gaya ng sa kanila?” alam na ninyo ngayon ang
totoong nangyari!

Social Media at Gawaing Misyonero

Gaya ng nakikita ninyo, kailangan nating maging
maingat sa mga peligro at panganib, kabilang na
ang ulirang pangyayari at nakapanghihinang pagha-
hambing. Kadalasang hindi ganoon kaaliwalas ang
mundo na gaya ng nakikita sa social media. Gayun-
man, maraming mabubuting naidudulot at maidu-
dulot ang mga platapormang ito ng komunikasyon.

Ang Missionary Department ay nagbigay ng
mga bagong instruksyon noong 2017 tungkol sa
mga praktikal na paraan ng paggamit ng social
media sa gawaing misyonero. Magagamit natin
ang maraming digital resource sa mabisa, madali,
simple, at napakaepektibong pamamaraan.

Napakaraming mapaggagamitan ang teknolohiya
sa angkop at inspiradong pamamaraan. Dapat gawin
natin ang lahat ng ating makakaya upang ituro ang
mabuting paggamit ng teknolohiya sa bagong hene-
rasyon at balaan sa, at iwasan ang, maling paggamit
nito at pati na rin sa mga panganib na nauugnay rito.
Makatutulong ito upang makatiyak tayo na ang mga
benepisyo ng teknolohiya ay hindi mahihigitan ng
mga panganib na kaugnay nito.

"“Kayganda ng mga Sugo”

Habang taimtim akong nagninilay at nagdarasal
tungkol sa mensaheng ito, nagising ako isang uma-
ga na may awitin at simpleng titik sa aking isipan:
“Kayganda, sugo ng ebanghelyo ng kapayapaan.”®

Ang ating mensahe ay kapayapaan, at kayo ang
mga sugong nangangaral nito. Magagawa ninyo
ito sa pamamagitan ng bago at kapana-panabik
na mga daluyan ng teknolohiya. Nabubuhay
tayo sa isang natatanging daigdig sa kaganapan
ng panahon na may kakayahang ipangaral ang
ebanghelyo ng kapayapaan na literal na nasa dulo
ng ating mga daliri.

Nasa atin ang mga salita ng mga sinaunang
propeta, na perpektong inilalarawan ang ating
kapanahunan at nagbibigay ng patnubay sa ating
panahon: “At bukod dito, sinasabi ko sa inyo, na
ang panahon ay darating na ang kaalaman ng
isang Tagapagligtas ay kakalat sa bawat bansa,
lahi, wika, at tao” (Mosias 3:20).

Nakatatanggap din tayo ng mga salita sa pama-
magitan ng modernong paghahayag, nagsasalita
ng tungkol sa, at nagbibigay ng gabay para sa,
ating panahon at kalagayan. Babanggitin ko ang
sinabi ni Elder Bednar: “At naniniwala ako na
dumating na ang panahon para sa atin bilang
mga disipulo ni Cristo na gamitin ang mga inspi-
radong kasangkapang ito nang tama at mas epek-
tibo upang patotohanan ang tungkol sa Diyos
Amang Walang Hanggan, ang Kanyang plano ng
kaligayahan para sa Kanyang mga anak, at Kan-
yang Anak na si Jesucristo, bilang Tagapagligtas
ng mundo; upang maipahayag ang katotohanan
ng Panunumbalik ng ebanghelyo sa mga huling
araw; at magawa ang gawain ng Panginoon.”’

Nabubuhay tayo sa
isang natatanging
daigdig sa kaganapan
ng panahon na may
kakayahang ipangaral
ang ebanghelyo ng
kapayapaan na literal
na nasa dulo ng ating
mga daliri.

Inaanyayahan ko ang bawat isa sa inyo na pag-
isipang mabuti ang tungkulin ninyong ipangaral
ang ebanghelyo ng kapayapaan bilang magagan-
dang sugo. Gawin nating lahat ang papel natin sa
pagbabahagi ng ating “kaalaman tungkol sa isang
Tagapagligtas” sa bawat bansa, lahi, wika, at tao.
Ang pinakamainam na paraan para magawa ito
ay sa paisa-isang paghakbang at sa isang paraang
pinakaepektibo para sa inyo at sa inyong mga
pamilya. Nawa’y maging matapang ang bawat
isa sa inyo na mag-blog, mag-pin, mag-like, mag-
share, mag-post, mag-friend, mag-tweet, mag-snap,
at mag-swipe sa paraang kapuri-puri, marangal,
at may respeto sa kalooban ng ating mapagmahal
na Ama sa Langit at dalhin ang kaalaman tungkol
sa Tagapagligtas sa inyong mga pamilya, mahal sa
buhay, at kaibigan—kabilang na ang inyong mga
kaibigan sa social media. l
Mula sa mensaheng ibinigay sa Brigham Young University

Women’s Conference, “The Knowledge of a Savior [Ang Kaalaman
Tungkol sa Isang Tagapagligtas],” noong Mayo 5, 2017.

MGA TALA

1. David O. McKay, sa Conference Report, Okt. 1960, 4.

2. Spencer W. Kimball, “When the World Will Be Con-
verted,” Ensign, Okt. 1974, 11, 10.

3. Tingnan sa Jeftrey R. Holland, “Parang Basag na Sisidlan,”
Liahona, Nob. 2013, 40-42.

4. Tingnan sa Jeffrey R. Holland, “Mormon Message: Like a
Broken Vessel,” Hunyo 20, 2016, mormonnewsroom.org.

5. Tingnan sa “President Uchtdorf Relates Flying to Gospel
in Post and Video with Grandson,” Set. 30, 2016, LDS.org.

6. Thomas S. Monson, “Pagkakaroon ng Masaganang Buhay,”
Liahona, Ene. 2012, 4.

7. J. Devn Cornish, “Sapat na ba ang Kabutihan Ko? Magiging
Karapat-dapat ba Ako?” Liahona, Nob. 2016, 33.

8. “How Lovely Are the Messengers,” hymnary.org.

9. David A. Bednar, “Punuin ang Mundo ng Mensahe ng
Ebanghelyo sa Pamamagitan ng Social Media,” Liahona,
Ago. 2015, 50; tingnan din sa David A. Bednar, “Sweep
the Earth as with a Flood” (video), LDS.org.

Gawin nating

lahat ang
papel natin
sa pagbaba-

hagi ng ating

“kaalaman
tungkol sa
isang Taga-

pagligtas” sa
bawat bansa,

lahi, wika,

at tao.

Abril 2018

25






TINAWAG NIYA AKO SA PANGALAN, NI MICHAEL MALM

KABANATA 3

Mga Laminang Ginto

Ito ang kabanata 3 ng bagong apat-na-tomong salaysay ng kasaysayan ng
Simbahan na pinamagatang Mga Banal: Ang Kuwento ng Simbahan ni
Jesucristo sa mga Huling Araw. Ang aklat na ito ay ililimbag sa 14 na wika,

sa bahaging Church History ng Gospel Library app, at makukuha online sa
mgabanal.lds.org. Ang susunod na ilang kabanata ay ilalathala sa mga susu-
nod na isyu hanggang ang tomo 1 ay mai-release bago magtapos ang taong
ito. Ang mga kabanatang iyon ay mababasa sa 47 wika sa Gospel Library app
at sa mgabanal.lds.org. Sa Kabanata 2 inilalarawan ang Unang Pangitain

ni Joseph Smith—kung saan nagpakita ang Ama at ang Anak noong tagsibol
ng 1820.

umipas ang tatlong taon, at tatlong tag-ani. Ginugol
ni Joseph ang kanyang panahon sa paghahawan

ng damo at pagpuputol ng puno, pag-araro, at sa
pagtatrabaho sa bukid upang makalikom ng pera para sa
taunang bayad sa ari-arian ng pamilya. Dahil sa trabaho,
hindi na niya nagawang pumasok nang madalas sa paara-
lan, at karamihan sa kanyang libreng oras ay ginugol niya
kasama ang kanyang pamilya o ang ibang mga kasamang
manggagawa.

Si Joseph at ang kanyang mga kaibigan ay mga bata pa
at masayahin. Kung minsan ay nakagagawa sila ng mga
pagkakamali dahil sa hindi pag-iisip, at nalaman ni Joseph
na ang mapatawad minsan ay hindi nangangahulugang
hindi na niya kailangang magsising muli. Hindi rin nasagot
sa kanyang maluwalhating pangitain ang lahat ng tanong o
nagbigay ng katapusan sa kanyang kalituhan.! Kaya’t sini-
kap niyang manatiling malapit sa Diyos. Binasa niya ang
kanyang Biblia, nagtiwala sa kapangyarihan ni Jesucristo
na magliligtas sa kanya, at sinunod ang utos ng Panginoon
na huwag sumapi sa alinmang simbahan.

Tulad ng maraming tao sa kanilang lugar, pati na ang
kanyang ama, naniwala si Joseph na maaaring maghayag
ng kaalaman ang Diyos sa pamamagitan ng mga bagay na
gaya ng mga tungkod [rod] at bato, tulad ng ibinigay Niya
kina Moises, Aaron, at iba pa sa Biblia.? Isang araw, habang
tinutulungan ni Joseph ang isang kapitbahay sa paghukay
ng balon, may natagpuan siyang isang maliit na bato na
nakabaon nang malalim sa lupa. Batid na gumagamit kung
minsan ang mga tao ng espesyal na bato upang hanapin

ang mga bagay na nawawala o nakatagong kayamanan,
inisip ni Joseph kung ganoong klaseng bato ang natagpuan
niya. Nang tingnan niya ito, may nakita siyang mga bagay
na hindi karaniwang nakikita ng mata.’

Ang kaloob ni Joseph sa paggamit ng bato ay hinanga-
an ng mga miyembro ng kanyang pamilya, na itinuring
ito bilang tanda ng pagpapala ng Diyos. Bagama't taglay
niya ang kaloob ng isang tagakita, hindi pa rin nakatitiyak
si Joseph kung nalulugod sa kanya ang Diyos. Hindi na
niya maramdaman ang pagpapatawad at kapayapaan na
kanyang nadama matapos niyang makita ang Diyos Ama at
Anak. Sa halip, madalas niyang maramdaman na isinumpa
siya dahil sa kanyang mga kahinaan at kamalian.’

Noong Setyembre 21, 1823, ang labimpitong-taong
gulang na si Joseph ay gising na nakahiga sa itaas sa
kuwarto nila ng kanyang mga kapatid na lalaki. Hindi siya
agad natulog nang gabing iyon dahil pinakinggan niya ang
pag-uusap ng kanyang pamilya tungkol sa iba’t ibang sim-
bahan at ang mga doktrinang itinuro ng mga ito. Ngayon,
tulog na ang lahat, at tahimik na ang buong kabahayan.®

Sa madilim niyang silid, sinimulan ni Joseph na manala-
ngin, nagsumamo nang taimtim sa Diyos na patawarin ang
kanyang mga kasalanan. Gusto niyang makipag-ugnayan
sa isang sugo ng langit na makapagbibigay sa kanya ng
katiyakan tungkol sa kanyang katayuan sa harapan ng
Panginoon at magbibigay ng kaalaman tungkol sa ebang-
helyo na ipinangako sa kanya sa kakahuyan. Alam ni
Joseph na sinagot ng Diyos ang kanyang mga panalangin
noon, at lubos ang pananalig niya na sasagot Siyang muli.

Nang manalangin si Joseph, isang liwanag ang lumitaw
sa tabi ng kanyang kama at unti-unting nagliwanag hang-
gang sa lumiwanag ang buong silid. Tumingala si Joseph at
nakita ang isang anghel na nakatayo sa hangin. Ang anghel
ay may suot na maluwag na puting bata na ang manggas
ay hanggang sa kanyang pulso at ang haba ay hanggang
bukung-bukong. Nagmula sa kanya ang liwanag, at ang
kanyang mukha ay kumikinang na parang kidlat.

Sa una ay natakot si Joseph, ngunit kalaunan ay napus-
pos siya ng kapayapaan. Tinawag siya ng anghel sa kan-
yang pangalan at nagpakilala na siya si Moroni. Sinabi niya
na pinatawad na ng Diyos ang mga kasalanan ni Joseph at
ngayon ay may gawaing ipagagawa sa kanya. Sinabi niya
na ang pangalan ni Joseph ay masasambit sa kabutihan at
kasamaan sa lahat ng tao.’

Binanggit ni Moroni ang mga laminang ginto na naka-
baon sa kalapit na burol. Sa mga lamina ay nakaukit ang
tala ng mga sinaunang tao na dating nanirahan sa lupain
ng Amerika. Ang talaan ay nagsasaad ng kanilang pinag-
mulan at nagsasalaysay tungkol sa pagdalaw sa kanila ng
Tagapagligtas at pagtuturo Niya sa kanila ng kabuuan ng
Kanyang ebanghelyo.® Sinabi ni Moroni na kasamang naka-
baon sa mga lamina ang dalawang bato ng tagakita o seer
stone, na tinawag kalaunan na Urim at Tummim, o mga
interpreter o tagapagsalin. Inihanda ng Panginoon ang mga
batong ito para tulungan si Joseph na maisalin ang talaan.
Ang malilinaw na bato ay itinali nang magkasama at ikina-
bit sa isang baluti sa dibdib o breastplate.’

Sa kanyang pagbisita, binanggit din ni Moroni ang
mga propesiya mula sa mga aklat nina
Isaias, Joel, Malakias, at Mga Gawa na
nasa Biblia. Ang Panginoon ay malapit
nang dumating, paliwanag niya, at hin-
di matutupad ng mga tao ang layunin
ng kanilang paglikha kung hindi muna
paninibaguhin ang sinaunang tipan ng
Diyos.' Sinabi ni Moroni kay Joseph na
siya ang pinili ng Diyos upang paniba-
guhin ang tipan, at kung pipiliin niyang
maging tapat sa mga utos ng Diyos, siya
ang maghahayag ng mga tala na nasa
mga lamina.'!

Bago umalis, inutusan ng anghel si
Joseph na ingatan ang mga lamina at
huwag ipakita kaninuman ang mga ito
maliban kung iutos sa kanya, nagbababala sa kanya na siya
ay mawawasak kung susuwayin niya ang payong ito. Nati-
pon ang liwanag sa paligid ni Moroni at siya ay pumaitaas
tungo sa langit.'?

Habang nakahiga si Joseph at iniisip ang pangitain,
muling napuno ng liwanag ang silid at muling nagpakita
si Moroni, inuulit ang kaparehong mensahe na una niyang
ibinigay. Pagkatapos ay lumisan siya, upang muling bumalik
at sabihin ang kanyang mensahe sa ikatlong pagkakataon.

“Ngayon, Joseph, mag-ingat ka,” sabi niya. “Kapag kuku-
nin mo na ang mga lamina, ang iyong isipan ay mapupuno
ng kadiliman, at lahat ng uri ng kasamaan ay papasok sa
iyong isipan upang pigilan kang sundin ang mga kautusan
ng Diyos.” Itinuturo kay Joseph ang taong makatutulong sa
kanya, hinimok siya ni Moroni na sabihin sa kanyang ama
ang tungkol sa kanyang mga pangitain.

Sinabi ni Moroni kay
Joseph na pinili ng Diyos si
Joseph para ipanumbalik
ang tipan at kung pipiliin
niyang maging tapat sa mga
utos ng Diyos, siya mismo
ang maghahayag ng mga
talang nasa mga lamina.

“Paniniwalaan niya ang lahat ng iyong sasabihin,” ang
pangako ng anghel.®

Kinaumagahan, walang binanggit si Joseph tungkol kay
Moroni, kahit alam niyang naniniwala rin ang kanyang ama
sa mga pangitain at mga anghel. Sa halip, buong umaga
silang nag-ani sa katabing bukirin kasama si Alvin.

Mabhirap ang gawain. Sinikap ni Joseph na makasabay sa
bilis ng kanyang kapatid habang ginagapas nila ang mata-
taas na tanim na mga butil gamit ang kanilang mga karit.
Ngunit dahil sa mga pagdalaw ni Moroni, hindi siya naka-
tulog sa buong magdamag, at hindi mawala sa kanyang
isipan ang mga sinaunang talaan at ang burol kung saan ito
nakabaon.

Hindi nagtagal tumigil na siya sa pagtatrabaho, at
napansin ito ni Alvin. “Kailangan nating magtrabaho nang
mabilis,” sabi niya kay Joseph, “o hindi natin matatapos ang
ipinapagawa sa atin.” 4

Sinikap ni Joseph na magtrabaho nang mas maigi at
mas mabilis, pero anuman ang gawin niya, hindi siya
makasabay sa bilis ni Alvin. Matapos ang ilang sandali,
napansin ni Joseph Sr. na namumutla si
Joseph at muling huminto sa pagtatraba-
ho. “Umuwi ka na,” sabi niya, sa pag-
aakalang may sakit ang kanyang anak.

Sumunod si Joseph sa kanyang ama at
nanghihinang naglakad pauwi sa bahay.
Ngunit nang dadaan na siya sa isang
bakod, nahandusay siya sa lupa, na labis
na nanghihina.

Habang siya ay nakahiga roon, at
nag-iipon ng lakas, nakita niya si Moroni
na nakatayo muli sa kanyang ulunan,
napapaligiran ng liwanag. “Bakit hindi
mo sinabi sa iyong ama ang sinabi ko sa
iyo?” tanong nito.

Sinabi ni Joseph na natatakot siya na
baka hindi siya paniwalaan ng kanyang ama.

“Maniniwala siya,” tiniyak ni Moroni sa kanya, at inulit
ang kanyang mensahe mula sa nakalipas na gabi.’®

Napaiyak si Joseph Sr. nang sabihin sa kanya ng kan-
yang anak ang tungkol sa anghel at ang mensahe nito. “Isa
itong pangitain mula sa Diyos,” sabi niya. “Gawin mo ito.”'¢

Agad na pumunta si Joseph sa burol. Noong gabing
dumalaw si Moroni, ipinakita niya kay Joseph sa isang
pangitain kung saan nakatago ang mga lamina, kaya alam
niya kung saan pupunta. Ang burol, isa sa pinakamalaki
sa lugar, ay mga tatlong milya ang layo mula sa kanyang
bahay. Ang mga lamina ay nakabaon sa ilalim ng isang
malaki at bilog na bato sa kanlurang bahagi ng burol, hindi
kalayuan mula sa tuktok nito.

Inisip ni Joseph ang mga lamina habang naglalakad



KUHANG LARAWAN SA HIMPAPAWID NG HILL CUMORAH AT NAKAPALIBOT NA LUGAR NI CRAIG DIMOND

Malapit sa Palmyra, New York, ang Hill Cumorah ay mga tatlong milya (4.8 km) sa timog-silangan ng sakahan ng pamilya Smith.

Alam ni Joseph kung saan matatagpuan ang nakabaon na mga lamina ng Aklat ni Mormon dahil ipinakita ni Moroni sa kanya

ang burol sa isang pangitain.

siya. Bagama’t alam niyang sagrado ang mga ito, nahirapan
siyang hindi isipin kung magkano ang halaga nito. Nari-

nig na niya ang mga kuwento tungkol sa mga nakatagong
kayamanan na pinoprotektahan ng mga bantay na espiritu,
ngunit si Moroni at ang mga lamina na inilarawan niya ay
naiiba sa mga kuwentong ito. Si Moroni ay isang sugo mula
sa langit na hinirang ng Diyos para maibigay nang ligtas
ang talaan sa Kanyang piling tagakita. At ang mga lamina ay
mahalaga hindi dahil sa ginto ang mga ito, kundi dahil nag-
papatotoo at sumasaksi ang mga ito tungkol kay Jesucristo.

Gayunpaman, hindi pa rin maiwasan ni Joseph na isipin
na alam na niya ngayon kung saan mahahanap ang sapat
na kayamanan para maiahon sa kahirapan ang kanyang
pamilya.?”

Pagdating sa burol, hinanap niya ang lugar na nakita
niya sa pangitain at nagsimulang maghukay sa ibaba ng
bato hanggang sa lumitaw nang lubos ang mga gilid nito.
Nakakita siya ng isang malaking sanga ng punongkahoy
at ginamit itong panikwas para maiangat ang bato at
maiusog ito.'®

Sa ilalim ng malaking bato ay may isang kahon, ang
mga gilid at ilalim nito ay yari sa bato. Nang tingnan niya
ang loob nito, nakita ni Joseph ang mga laminang ginto,
mga bato ng tagakita o seer stone, at baluti sa dibdib."
Ang mga lamina ay kinapapalooban ng sinaunang kasula-
tan at pinagsasama-sama gamit ang tatlong ring. Ang bawat
lamina ay anim na pulgada ang lapad, walong pulgada
ang haba, at manipis. Ang isang bahagi ng mga lamina
ay tila selyado upang hindi ito mabasa ng sinuman.?

Nanggilalas, muling naisip ni Joseph kung magkano
ang halaga ng mga lamina. Inabot niya ang mga ito para
kunin—at nanginig siya na parang nakuryente. Inatras
niya ang kanyang kamay ngunit dalawang beses pang

sinubukang abutin ang mga lamina at nanginig na parang
nakuryente sa bawat pagtatangkang ito.

“Bakit hindi ko makuha ang aklat na ito?” malakas
niyang tanong.

“Dahil hindi mo sinunod ang mga kautusan ng Pangino-
on,” sabi ng isang tinig na malapit sa kanya.?!

Lumingon si Joseph at nakita si Moroni. At muli niyang
naalala ang mensahe noong nakalipas na gabi, at naisip
niya na nalimutan niya ang tunay na layunin ng talaan.
Nagsimula siyang manalangin, at napukaw ang kanyang
isip at kaluluwa sa Banal na Espiritu.

“Tingnan mo,” utos ni Moroni. Isa pang pangitain ang
ipinakita kay Joseph, at nakita niya si Satanas na napapali-
butan ng kanyang di-mabilang na hukbo. “Lahat ng ito ay
ipinakita, ang mabuti at ang masama, ang banal at hindi
banal, ang kaluwalhatian ng Diyos at ang kapangyarihan
ng kadiliman,” sabi ng anghel, “upang malaman mo mula
ngayon ang dalawang kapangyarihan at hindi maimplu-
wensyahan o madaig ng masamang iyon.”

Inutusan niya si Joseph na dalisayin ang kanyang puso
at palakasin ang kanyang isipan upang matanggap ang
talaan. “Kung sakali mang makuha ang mga sagradong
bagay na ito, ito ay dahil sa panalangin at katapatan sa
pagsunod sa Panginoon,” paliwanag ni Moroni. “Ang mga
ito ay hindi inilagak dito upang makakuha ng pakina-
bang at yaman para sa kasiyahan ng mundong ito. Itinago
ang mga ito sa pamamagitan ng panalangin nang may
pananampalataya.”*

Itinanong ni Joseph kung kailan niya makukuha ang
mga lamina.

“Sa ika-dalawampu’t dalawa ng susunod na Setyembre,
sabi ni Moroni, “kung magsasama ka ng isang karapat-
dapat na tao.”

”

“Sino po ang karapat-dapat na taong iyon?” tanong
ni Joseph.

“Ang panganay mong kapatid.”*

Mula pa noong bata siya, alam ni Joseph na maaasahan
niya ang kanyang kuya. Si Alvin ay dalawampu’t limang taong
gulang na at maaari na siyang magkaroon ng sarili niyang
bukid kung gugustuhin niya. Subalit pinili niyang manatili sa
bukid ng pamilya para matulungan ang kanyang mga magu-
lang na maging maayos ang katayuan at matiwasay na mamu-
hay sa kanilang lupain pagtanda nila. Siya ay determinado at
masipag, at lubos siyang minahal at hinangaan ni Joseph.?

Marahil ay naisip ni Moroni na kailangan ni Joseph
ang talino at katatagan ni Alvin upang maging ang taong
mapagkakatiwalaan ng Panginoon sa mga lamina.

Nang gabing iyon, pagod na umuwi si Joseph sa kanilang
tahanan. Ngunit pinaligiran siya ng kanyang pamilya pag-
dating na pagdating niya, sabik na malaman kung ano ang
nakita niya sa burol. Nag-umpisang magkuwento si Joseph
sa kanila tungkol sa mga lamina, ngunit pinahinto siya ni
Alvin nang mapansin nito na pagod na pagod si Joseph.

“Matulog na tayo,” sabi niya, “at maaga tayong gigising
bukas at magtatrabaho.” Marami silang oras bukas para mari-
nig ang iba pang ikukuwento ni Joseph. “Kung makakapag-
luto nang maaga si Inay para sa ating hapunan,” sabi niya,
“magkakaroon tayo ng maraming oras sa gabi para mapaking-
gan naming lahat ang ikukuwento mo.”*

Nang sumunod na gabi, ikinuwento ni Joseph ang nangya-
ri sa burol, at naniwala sa kanya si Alvin. Bilang panganay na
anak sa pamilya, palaging nadarama ni Alvin na responsibili-
dad niyang tiyaking mabuti ang kalusugan ng kanyang mga
tumatandang magulang. Sinimulan na nilang magkakapatid
na magtayo ng mas malaking bahay para sa kanilang pamilya
upang maging mas komportable sila.

Ngayon tila si Joseph ang nangangalaga sa kanilang espi-
rituwal na kapakanan. Interesadong makinig sa kanya ang
pamilya sa mga kuwento niya gabi-gabi tungkol sa mga gin-
tong lamina at mga taong nagsulat nito. Naging mas malapit
ang pamilya sa isa’t isa, at ang kanilang tahanan ay payapa at
masaya. Pakiwari ng lahat ay may magandang mangyayari.?

Pagkatapos, isang umaga sa panahon ng taglagas, wala
pang dalawang buwan mula nang dumalaw si Moroni, umu-
wi si Alvin na masakit na masakit ang tiyan. Nakayuko sa
sobrang sakit, nakiusap siya sa kanyang ama na tumawag ng
doktor. Nang dumating ang doktor, binigyan niya si Alvin ng
maraming gamot, ngunit pinalala lamang nito ang sakit.

Ilang araw nang nakaratay si Alvin, namamaluktot sa
sakit. Batid na maaari siyang pumanaw, tinawag niya si
Joseph. “Gawin mo ang lahat ng iyong makakaya upang
makuha ang mga talaan,” sabi ni Alvin. “Maging tapat ka
sa pagsunod sa mga tagubilin at sa pagsunod sa lahat ng
kautusang ibinibigay sa iyo.”*

Hindi nagtagal ay pumanaw siya, at binalot ng kalungkutan

ang kanilang tahanan. Sa libing, sinabi ng isang mangangaral
na napunta si Alvin sa impiyerno, at ginamit ang kamatayan
nito bilang babala na mangyayari din ito sa mga tao maliban
kung mamagitan ang Diyos upang iligtas sila. Galit na galit

si Joseph Str. Mabait na tao ang kanyang anak, at hindi siya
naniniwalang parurusahan siya ng Diyos.®

Sa pagpanaw ni Alvin, nahinto ang pag-uusap tungkol sa
mga lamina. Matapat na sinuportahan ni Alvin ang banal na
tungkulin ni Joseph kung kaya’t anumang pagbanggit tungkol
sa mga ito ay kaagad na nagpapaalala sa kanyang pagpanaw.
Hindi ito makayanan ng pamilya.

Labis ang pangungulila ni Joseph kay Alvin at nahira-
pang tanggapin ang kanyang kamatayan. Inasam niya na
makakaasa siya sa kanyang kuya upang matulungan siya
sa pagkuha ng talaan. Ngayon ang pakiramdam niya ay
iniwan siyang mag-isa.?

Nang dumating sa wakas ang araw ng pagbabalik sa burol,
pumunta roon nang mag-isa si Joseph. Dahil wala na si Alvin,

Isang istatwa ni Moroni ang nakatayo sa tuktok ng Hill
Cumorah bilang paggunita sa lugar kung saan unang nakita
ni Joseph Smith ang mga lamina ng Aklat ni Mormon noong
Setyembre 22, 1823, at nakuha ang mga ito makalipas ang
eksaktong apat na taon.



hindi niya tiyak kung pagkakatiwalaan siya ng Panginoon na
kunin ang mga lamina. Ngunit naisip niya na masusunod niya
ang lahat ng kautusang ibinigay sa kanya ng Panginoon, tulad
ng ipinayo ng kanyang kapatid. Malinaw ang mga tagubilin ni
Moroni sa pagkuha ng mga lamina. “Kailangan mong kunin
ang mga ito at umuwi ka kaagad nang diretso sa inyong
bahay,” sabi ng anghel, at “itago ang mga ito.”*

Sa burol, inalis niya ang bato, inabot at kinuha ang mga
lamina mula sa kahong bato. Pagkatapos ay naisip niya:
mahalaga ang iba pang mga bagay sa loob ng kahon at
dapat itago bago siya umuwi. Inilapag niya ang mga lamina
at pumihit upang takpan ang kahon. Ngunit nang balikan
niya ang mga lamina, wala na ang mga ito. Nababahalang
napaluhod siya at nagmakaawang malaman kung nasaan
ang mga ito.

Nagpakita si Moroni at sinabi kay Joseph na hindi niya
muling sinunod ang mga tagubilin sa kanya. Hindi lamang
niya inilapag ang mga lamina bago matiyak na ligtas ang
mga ito, hinayaan niya ring mawala ang mga ito sa kan-
yang paningin. Handa mang gawin ng bata pang tagakita
ang gawain ng Panginoon, hindi pa niya kayang protekta-
han ang sinaunang talaan.

Nalungkot si Joseph, at tinagubilinan siya ni Moroni na
balikan ang mga lamina sa susunod na taon. Itinuro rin
niya sa kanya ang marami pang bagay tungkol sa plano
ng Panginoon para sa kaharian ng Diyos at ang dakilang
gawain ay magsisimula nang lumaganap.

Gayunpaman, matapos umalis ang anghel, nanlulumong
bumaba sa burol si Joseph, nag-aalala sa iisipin ng kanyang
pamilya kapag umuwi siya nang walang dala.** Nang puma-
sok siya sa bahay, naghihintay sila sa kanya. Tinanong ng
kanyang ama kung nakuha na niya ang mga lamina.

“Hindi po,” sabi niya. “Hindi ko po makukuha ang mga
iyon.”

“Nakita mo ba?”

“Nakita ko po pero hindi ko po makukuha.”

“Kukunin ko ang mga iyon,” wika ni Joseph Sr., “kung
ako ang 